
TO‘QUVCHILIK KASBINING TARIXIY ILDIZLARI 

 

Tursumatova  Shahlo 

Assistant Farg’ona  Politexnika Instituti 

 

Annotatsiya. Ma’lumki, O‘zbekistonda bugungi eksport  mahsulotlari ichida paxta 

tolasi va undan yigirilgan ip yetakchi o‘rinlardan birini egallab kelmoqda. I.A.Karimovning 

„Biz qudratli to‘qimachilik va yengil sanoatni yaratishimiz kerak. Hamma taraqqiy etgan – 

sivilizatsiyalashgan davlatlar singari xomashyo – paxtani emas, tayyor mahsulotni 

sotishimiz zarur“ degan so‘zlari Respublikamiz to‘qimachilik sanoatini rivojlantirish dasturi 

bo‘lib qoldi. 

Kalit so‘zlar: o‘rish, tovar va navoy vabigi, uchar moki, samolyot moki. 

 

To‘qimachilik sanoatining yetakchi tarmoqlaridan biri to‘quvchilikdir. To‘quvchilik, 

shubhasiz, dunyoda eng qadimgi san’at va hunarlardan biri hisoblanadi. Ibtidoiy odam 

„tabiiy“  mehnat quroli sifatida o‘z qo‘llaridan foydalana boshlagan, o‘z tirikchiligini 

osonlashtirish yo‘llarini izlab, har xil narsalarni yarat- gan. Bunday ijodning eng oddiy 

usullaridan biri hayvon terisi tilimlari, o‘tlar, qamishlar, chirmoviqlar, buta va daraxt 

novdalarini bir-biriga o‘rish bo‘lgan. Qadimgi odamlar bu narsalarni yonma-yon qo‘yib, bir-

biriga o‘rib chiqaverishgan. Natijada muayyan buyum hosil bo‘lgan. To‘quvchilikning eng 

sodda xili – o‘rish shu tariqa yuzaga kelgan. Dastlabki kiyim va poyabzallar, pataklar, savat 

va to‘rlar ilk to‘quvchilik buyumlari bo‘lgan. Òo‘quvchilik yigiruvchilikdan oldin paydo 

bo‘lgan deb hisoblashadi. Odam ba’zi o‘simliklarning tolalarini yigirishni o‘rganishdan oldin 

to‘qishni bilgan. 

To‘quvchilik buyumlari Misr, Hindiston, Xitoy, Amudaryo va Sirdaryo orasidagi 

yerlarda, Peru va Meksikada olib borilgan ko‘p qazish ishlari natijasida topilgan. Bu 

buyumlar qadimgi odamlarning yaratishga bo‘lgan tabiiy intilishi tufayli to‘quvchilik paydo 

bo‘lganligini va shu bilan birga u jahonning har xil joylarida bir-biridan mustaqil ravishda 

vujudga kelganligini tasdiqlaydi. Dastlabki to‘quv dasgohlarida tanda tik joylashtirilib, 

daraxt shoxlaridan yasalgan gorizontal chiviqlarga bog‘lab qo‘yilgan. Randaning bunday 

joylashtirilishi to‘quvchi uchun qulay bo‘lgan. Randaning tagiga osib qo‘yilgan yuklar uni 

tarang tutib turgan. 

Bronza asriga kelib to‘quv dastgohlari shunchalik takomillashtirilgan ediki, ba’zi 

qabilalar hozir ham o‘sha to‘quv dastgohlaridan foydalanishmoqda. Ikkita ustunni tik 

ko‘mib, ustiga kashak mahkamlashgan va unga arqoq iplarini bog‘lab qo‘yishgan. Bu tipdagi 

dastgohlarning takomillashishi tufayli tanda va xom gazlama yig‘gichlari (navoy va tovar 

valigi) ixtiro qilindi. 

Misrda topilgan mumiyolar egnidagi kiyimlar gaz lamalari o‘sha vaqtlarda odamlar 

to‘quvchilik san’atini mukammal egallaganliklarini ko‘rsatadi. Hozir to‘quvchilik jihozlari 

shunchalik taraqqiy etgan bo‘lishiga qaramay, qadimgi  ustalar erishgan ba’zi natijalarga 

erishib bo‘lmayapti. Masalan, ingliz muzeylaridan birida saqlanayotgan mumiyo 

peshonasidagi peshonabog‘ gazlamasi shunchalik zich to‘qilganki, uning bir santimetriga 

tanda bo‘yicha 213 ta, arqoq bo‘yicha 83 ta ip to‘g‘ri keladi. Hozirgi zamon to‘quv 

dastgohlarida esa har santimetrida tanda bo‘yicha 150 tadan ortiq ip bo‘lgan zichlikdagi 

gazlamani to‘qib bo‘lmaydi. Bunday kalava ip bir kilometrining og‘irligi 185 mg ni, uning 

sirtqi zichligi esa 5 g ni tashkil qilgan bo‘lar edi. Qadimgi Misrda ham vertikaliga, ham 

gorizontaliga to‘qiydigan dastgohlar keng tarqalgan 

To‘quvchilikdagi ilk buyuk ixtiro 1733-yilning 26-mayida Jon Key tomonidan qilingan 

edi. Shu kuni u „uchar moki“ yoki Rossiyada atalganidek „samolyot moki“ uchun patent 

oldi. Bu moki juda tez ishlagani uchun shunday atalgan. 

Jon Key ixtirosining mohiyati  quyidagicha:  bu  ixtiroga qadar to‘quvchi tig‘ni homuza 

orasida bir qo‘li bilan irg‘itib, ikkinchi qo‘li bilan ilib olar, to‘qima chetiga arqoq ipini tig‘ni 

irg‘itgan qo‘li bilan o‘rar edi. Enli dastgohlarda ikki to‘quvchi ishlar edi. Ular bir-biriga 

bog‘langan richaglarni ishlatib, mokini bir tomondan ikkinchi tomonga irg‘itar edilar. Ikkala 

to‘quvchi uchayotgan batan bilan arqoq ipini to‘qima chetiga o‘rishda qatnashardilar. 

Rossiyada „samolyot moki“ 1814-yildan keng qo‘llanila boshlandi. O‘rta Osiyoga 

bunday mokilar XIX asrning ikkinchi yarmidan kirib keldi. 

1786-yilda dunyoda mexanik tarzda ishlaydigan to‘quv dastgohi paydo bo‘ldi. Uni 

to‘qimachilikdan butunlay bexabar kishi – qishloq ruhoniysi Edmund Kartrayt yaratdi. 

XIX asr oxirida chamasi Dansigda paydo bo‘lgan pilta to‘quv dastgohining 

konstruksiyasi to‘quvchilikni mexanizatsiyalash masalasini hal qilish yo‘lidagi ilk urinish 

bo‘lgan. 

XVII asrda butun Yevropada bunday to‘quv dastgohi joriy qilinishiga qarshi 

ishchilarning chiqishlari bo‘lib turdi, lekin dastgoh borgan sari kengroq yoyila boshladi. XVIII 

asr fransuz ensiklopediyasida bu dastgohni „hamma yoqda keng qo‘lla nilgan“, deb 

ta’riflandi. Ammo hatto XIX asrda ham uni takomillashtirishni taklif qilishgan. 

Mokili to‘quv dastgohlarining kamchiliklari  XIX  asrda to‘quv dastgohlarining ikkinchi 

avlodi – mokisiz to‘quv dastgohlarining yaratilishiga olib keldi. Hozirda mokili to‘quv 

dastgohlari to‘quvchilik sanoatida ayrim gazlamalarni to‘qishda qo‘llanilgani sababli ulushi 

borgan sari kamayib bormoqda. 

Mokisiz to‘quv dastgohlari bilan jihozlangan Deu Òekstayl qo‘shma korxonasida 

«Toyoda» (Yaponiya) firmasining pnevmatik to‘quv dastgohlari, «Picanol» (Belgiya ), 

«Somet» (Italiya) va boshqa turdagi to‘quv dastgohlari o‘rnatilmoqda.Bu dastgohlar 

nafaqat yuqori unumdorligi bilan, shuningdek zamonaviy kommunikatsion axborot 

texnologiyalari bilan ham jihozlangan. Bu jarayonlarning avtomatik boshqarilishi ishlab 

chiqariladigan mahsulot xilma-xilligini oshirishga imkon beradi. 

